
124 p.k. Ordizia --Goierriko euskaldunon aldizkaria-- debaldeko aldizkaria

GOIERRITARRA ALDIZKARIA. 14. zenbakia. 91ko Apirila-Maitza

*> GOIERRIKO HARROBI ETA HARROBIZULOAK: sator lanak bukatzear
= RUFINO IRAOLA, bertsolaritzaren intelektualarekin

*> ZEGAMAKO diosolak eta kunplimenduak.

*> BERTAKO aintzinako ZUHAITZAK: GURE MENDI ETA OIHANAK.
«> LIBURUEN UKAZIO IZANIKO liburua.

»> BAIONAKO GOTZAIA BENEDITARREKIN.

*> LAZKAON gerta zitekeen.

»¢ EZKOTZEzkerotan, nola ezkondu?, inkestan. Komikia, bitxikeriak, sikulusaltsa,
liburuak, txutxumutxuak, bus ordutegiak ajendan, a ze flaxa!, pertsonaiak...

—  PERIODIKOAK = =

— Ataria

GOIERRITARRA HILABETEKARIA
Bertako txalaparta eta albistaria

Isiltzen ez den zintzarria

14. zenbakia. 91.¢ko Apirila-Maiatza

Debaldeko alea. Tirada: 1.500 ale. 1.300 suskripzio.

Gabiria, Idiazabal, Ikaztegieta, Lego-

Argitaratzailea: “Goierritarrak™

Kultur Elkartea. Dorre- etxea, e,

behea (Correos azpia).

Tfna: 889612, Onartu eta agindu digute: Zaldibia,
Gaintza, Ordizia eta Beasaingoek.

124 posta kutxa. Ordizia. Ukatu: Lazkaok _

Publizitatearen eta dirulaguntzen sar- — Ormaiztegi, Ataun, Segura, Mutiloa,

rrak: GK 01* 1.427.276-8 Zerain eta Zegamakoen zai.

Publizitatea egin nahi duenarentzat ja-

kingarri: orrialde batek 40.000 pezeta Erredakzioa:Jon Mikel Arano, Xabier

Mattin, Xabier Barandiaran, Rufino
Iraola, Juan Joxe Agirre, publizitate
emaile, inkestatu eta berriemaileak.

Gure eskerrik beroenak: Goierriko
zenbait Udalei. Era batera edo bestera
lagundu nahi liguketenei (arazo txiki
asko ditugu, dei egiguzu, zure aporta-
ziotxoa behar dugu), gauzak errazten
dizkiguzuenoi eta nola edo hala parte
hartzeko irrikitan zaudetenoi.

Fotokonposizioa, maketazioa eta in-
primaketa: ANTZA.

Lege Gordailua: SS 926/89
GOIERRITARRA aldizkaria irekia
da eta ez dator nahitaez idazleen iri-
tziekin bat

balio du. Horren arabera moduloen pre- Narbarte.
zioa. 20.000 orrierdiak. 4.000, 6.000, Aholkulariak: Tere Irastortza, eta An-
8.000, 12.000, e.a.-eko publizitate mo- doni Sarriegi.
duloak dituzu
Ale honetan kolaboratu dute: Andoni

2. etapaldirako orain arteko Udal-
Herri laguntzaileak: Olaberria, Itsa-
sondo, Altzaga. Arama, Ezkio-Itsaso,

Sarriegi, Marife Saturdi, Ramon Ugal-
de, Mikel Aramendi, Joxe Azurmendi,
JL Twrrioz, Jexux Lete «Ibai-ertz»,

«Goierritarrak»
Kultur Elkartea

Urgentziazko balantzetxo bat

Jaso adinakoa ematen ari da “Goierrita-
rra”. 89-90 ikasturtea milioi erditik go-
raxeagoko dirulaguntza eskasarekin bete
zuen. Beharko publizitatearen aldaba jo!

Aurtengo ikasturtea (E. Jaurlaritzaren
milioi-erdi eskaseko dirulaguntza barne),
milioi t'erdira ez da iritsiko; Diputaziotik
ukatu egin zitzaion “Goierritarrak”
K.E.-ari Kultur Entitateentzako edozein
dirulaguntza. Segura, Zegama, Ataun eta
beste Udal txikiren baten “indiferentzia”™
(ezkutaketa/eskakeoa?); Lazkaoko uda-
lak ukatu (!) eta onartutakoen zai egon
beharra ere bai. Denetara milioia lortzen
bada, nahikoa lan. Lekutan aurrekontu-
tik!

Bienbitartean, hilabetekaria debalde
ateratzen da, nahi duen guztiarentzat:
1.500 ale, 1.300 harpidedunentzat orain-
£0z; aurtengo ikasturtea ere beteko dugu
nola-hala, baina "G.K.E."-ak igaz propo-
satutako hitzarmen gisakoa ez da bete:
nola egin milaka aletako hamabostekari
bat agenda zabalago batekin eta herrie-
tako berri puntualagoez osatua, ez hain
“kulturala™ eta bai askotarikoagoa, gau-
zen egoera eta panorama hain eskasa iza-
nik, “herri-txoko-keri”etan itsuturik
daudenean udaletako jendeak, bururik

gabekoen zuriketak aurrera egin eta ato-
mizaturik gabiltzanean? Herri-proiektu-
rik ez da? Goierri euskaldun, noizko?
Herrietatik Goierri, noizko?

Goierriko Herrien Ekintza Fundazio-
tik eta Ordizia eta Beasaingo Udaletatik
debaldeko aldizkaria aurrera ateratzeko
eta proiektu anbiziotsuago batetan (mi-
lioi batzutako aurrekontua, hamaboste-
kari bihurtu-eta) sartzeko borondate po-
litikorik badagoela aditzera eman zaigu
ofizialki egileoi. laztik horren eskean ari
gara, oraingoan benetakoa izango al da!
Bitartean horrelako gehiegirik ere ez da
nabari eguneroko ihardunean. Hurrengo
kurtsorako erantzukizunen bat (irakur
bedi: autoedizio sistimaren finantziazioa,
Goierriko Udalerri guztien dirulaguntza
ziurtatzea, Udalerriei karga horiek arin-
tzearren Foru Diputazioko dirulaguntza
lortzea ere, adib.) edozein erakundek
piska bat bere gain hartuko ez balu, piku-
tara lihoake “Goierritarra™.

(Udalerrien Aldizkari instituzional bat
bera ere hobea genuke ezerezaren or-
dean).

Azken erremedio posible bat. Pikutara
Joan aurretik ordea, Herri-Erakundee-
tara ere joko genuke, “Egunkaria

Sortzen”-ek igaz egin zuen bezala, iturri
finantzieroak, publizitatea, herrietako
kolaboratzaileak eta indarrak biltzea hel-
buru lukeen kanpaina zabal bati hasiera
emanaz, iruditzen bazaizue.

Argitalpen  bakoitza  burutzeak
300.000 pezetako kostua dakar. 200 pe-
zeta aleko. Publizitate etekinak ez ditu
gastu guzti- guztiak ere estaltzen. Geroari
begira, hamabostekari baten epeak labu-
rragoak dira. Bizi ere egin behar da. Guzti
honek erakusten digu autoedizioa izan
beharko  litzatekeela  aurrerantzerako
sistima. Guzti honek erakusten du aspal-
ditik dakigula zer nahi dugun, zer egiten
dugun.

Orain arte egindakoak (hutsetik 14,
zenbakira iritsi gara), logikoa denez, ja-
rraipen bat eskatzen du. Berez, oso bia-
blea eta errentagarria da “Goierritarra”.
“Arrasate Press”, Baztango “Ttipi-tta-
pa”, Legazpiko “Ene bada!”, Bergarako
"Berrigara”, eta abar guztiz babesturik
daude beren udalen partetik, hasieratik,
gurea ez bezala.

Goierri osorako ez ezik, Udalerri ba-
koitzerako ere, aberasgarriena jarraitzea
litzatekeela, dudarik ez.

«Goierritarrak Kultur Elkartea»

Agenda

AUTOBUS ORDUTEGIAK

IDIAZABAL - IURRE - BEASAIN - ORDIZIA

12345 | 12345 |123456] 12345 | 3 6 | 1245 3| 12345 [123456) 12345 | 12345
Jaietan | Jaietan | jiieras | Jaietan| Jaietan | eXCEDI0 | j,ietan Jaietan | yaietan | Jaietan | Jaietan | Jaietan
ezik ezik ezik ezik ezik lestvos | ezik ezik ezik ezik ezik ezik
IDIAZABAL.......... 07,00 | 08,00 | 08,30 | 09,30 10,00 | 10,10 11,00 | 12,00 | 12,25 | 13,00
YRIEADIRE o coeconaernctos 07,05 | 08,05 | 08,35 | 09,35 10,05 | 10,15 | 10,15 | 11,05 | 12,05 | 12,30 | 13,05
BEASAIN.......... 07,10 | 08,10 | 08,40 | 09,40 | 09,30 | 10,10 | 10,20 [ 10,20 | 11,10 | 12,10 | 12.35 | 13.10
ORDIZIA.............. 07,20 | 08,20 | 08,50 | 03,50 | 09,40 ( 10,20 | 10,30 | 10,30 | 11,20 | 12,20 | 12,45 | 13,20

I: Astelebena; 2: Asteartea; 3: Asteazkena; 4: Osteguna; 5:
Ostirala; 6: Larunbata; 7: Igandea; 8: Jaiegunak

12345 | 12345 (123456 123456 12345 12:3456 1-2:345 123456

Jaietan | Jaietan Jatetan 18 Jaietan 18 Jaietan 18 Jaietan 18 Jaietan 78

ezik ezik ik ezik ezik ezik e2it
IDIAZABAL.......... 14,00 | 15,00 | 16,00 | 16,30 | 17,00 | 17,30 | 18,00 19,00 | 19,30 | 20,00 | 21,30
YURRE:...oft 14,05 | 15,05 | 16,05 | 16,35 | 17,05 | 17,35 | 18,05 | 18,30 | 19,05 | 19,35 20,05 | 21,35
BEASAIN............. 14,10 | 1510 .16.10 16,40 | 17,10 | 17,40 | 18,10 | 18,35 | 19,10 | 19,40 20,10 | 21,40
ORDIZIA.............. 14,20 | 15,20 | 16,20 | 16,50 | 17,20 | 17,50 | 18,20 | 18,45 | 19,20 | 19,50 20,20 | 21,50

ORDIZIA - BEASAIN - IURRE - IDIAZABAL

12345 | 12345 | 12345 | 6 [ 12345 [123456( 12345 | 3 | 1234512345 [123436] 12345
el e bl (et ol ool el ol (o - oyl P
ORDIZIA............. 07,30 | 08,35 | 09,00 | 09,30 | 10,00 | 10,30 | 11.30 | 11,45 | 12,30 | 13.00 | 13.30 | 14.30
BEASAIN........... 07,40 | 08,45 | 09,10 | 09,35 | 10,10 [ 10,40 [ 11,40 [ 11.55 | 12,40 | 13.10 | 13,40 | 14 2n
YURRE.......... 07.45 | 08,50 | 09,15 09,40 | 10,15 [ 10,45 | 11,45 | 12,00 | 12.45 | 13,15 | 13.45 | 1445
IDIAZABAL......... 07,50 | 08,55 | 09.20 | 09,50 | 10.20 | 10,50 | 11.50 | 12,05 | 12.50 | 1320 | 13.50 | 12 50

12345 123456 123456 12345 1-2-3-4.-5 123456123456

Jaietan Jn:nta.n 18 Jaiehan 18 Jaietan 8 Jaietan Jaietan 18 78

ezik ezik ezik ezik ezik ezik
ORDIZA. ...oiisocmniint 15,30 | 16,30 | 17,00 | 17,30 | 18,00 | 18,30 | 19,00 | 19,30 | 20,30 | 21.00 22,00
BEASAIN................. 15.40 | 16,40 | 17,10 | 17,40 | 18,10 | 18,40 | 19,10 | 19,40 | 20.40 | 21 05 | 22.05
i 5y o bt 1545 | 16,45 | 17,15 | 17,45 | 18,15 | 18,45 [ 19,15 | 19,45 | 20,45 | 21,10 22.10
IDIAZABAL.............. 1550 | 16,50 | 17,20 | 17,50 18,50 | 19,20 | 19,50 | 20,50 | 21.20 22,20

Lana

--15 urte dituen neska etxeko lanak egin
edota haurrak zaintzeko prest. 884149ra
dei Soniagatik galdetuz.

--Emakume bat lanerako prest.

886432 tfna.

--Neska bat pronto dago umeak zaintzeko
edo etxeko lanetarako. 880125 tfna.
--Ibidem, 884084 tfna.

--Mutil gaztea eskaintzen da lanerako.
886169 tfna.

--Arotz-lanak egiten dira prezio onean.
889898.

--Neska batek orduka lan egingo luke,
edozein garbiketa mota. 886617 tfna.
Salmentak

--Etxe baten igoaltsua den 4x4 m.ko kan-
ping denda eta erremolkea salgai.
886069.

--Txakurrak salgai, artzai-euskaldunak
eta pekinesak. Salneurri onean. 888068.
Beasain

--Haur kotxesilla salgai, aulki ingelesa
eta parkea. 884934,

--Katu bat oparitzen da, etxean egoten
--R4-F6 automobil bat salgai. SS-...-O.
889063 tfna.

-Ronda 75 CLX bat salgai. Egoera
onean. 886282. Ordizia

--la berria den “inpernuko-auspo™ bat
salgai. 884009,

Etxebizitzak

--Beasain. Etxebizitza salgai: 3 logela,
sukaldea, bainugela eta trasteroa. Las-
kaibar kalea, 1-2. 881753.

--Etxebizitza salgai Ordizian. Garaje eta
trasteroduna. Oso egutera. Arana kalea,
881836 tfna.

--Etxebizitza salgai Lazkaon. 887209,
Agurrak:

--Etzak uste, mutiko,/ goapoago izango
haizeneik/ erdaraz hitzegiteagatik;/ ton-
toa bahaiz euskaraz/ azkarragoa ez haiz
1zango erderaz.

EKITALDIAK

LEGORRETAKO APIRILEKO
FILME EMANALDI EGUNAK

Apirilak: 28/29, “Atraccioén fatal”.

Debaldeko iragarkiak

ORDIZIAKO MENDIZALEEN
IRTEERAK.

Apirilak: 29, 30, 1, San Adriango akan-
padak (G). Maiatzak: 6, Gaineta-Malko-
rri-Uarrain (G); 13, Deba-Zumaia (G):
20, Urko (Eibar), (G).

BEASAIN-ORDIZIAKO
GOARDIAKO FARMAZIAK.

APIRILA: 15: Cuesta; 16: Arriola; 17:
Urbizu; 18: Atorrasagasti; 19: Azpilikue-
ta; 20,21: Urbizu; 22: Jauregi; 23: Laur-
naga; 24: Cuesta; 25: Arriola; 26: Urbizu;
27,28: Atorrasagasti; 29: Atorrasagasti;
30: Azpilicueta.

MAIATZA: 1: Jauregi; 2: Laurnaga; 3:
Cuesta; 4.5: Azpilicueta; 6: Arriola; 7:
Urbizu; 8: Atorrasagasti; 9: Azpilicueta;
10: Jauregi; 11,12: Jauregi; 13: Laurnaga;
14: Cuesta.

BEASAINGO IGANDETAKO
DANTZALDIAK

Apirilak 21: Minxoriak. Maiatzak 5:
Drindots.

Egunean, hire moduan

eta modak txunditurik
baldin bahabil, MultiSol
betaurrekoak hireak dituk!
Laster hator berehala
1.500 pztaz aurrera bakarri
Kamiseta bat duk dohan
Multisol duk hirea!

>
San Pedro. 22

Juan Carlos Guerra. !

12
JM Barandiaran Enparan

BERGARA Tel ;
ARRAS ATE - Te
7, 8.n ORDIZIA Tel

Multisol betaurrekoak: 1.500 ptaz. aurrera bakarrik.

(943)76 15 75
1. (943)79299

(943) 8899 88

Kartak

Itxaropen telefonoa

Entzun iezadazu, badut zerbait zuri esa-
teko.

Gure bizitza, zarata eta hitzen munduan
murgilduta dago eta gure egunak, ekintza
eta presaz josita. la ez zaigu astirik gel-
ditzen elkarri, bata besteari entzuteko.
Hala ere, hurbiltasun eta ulermenerako
bide bakarra eta egokiena besteari entzu-
tea da. Beste batek entzun digula ohartu
eta bizitzen dugunean, indar berri bat
hartzen dugu, gure gatazka, depresio eta
arazoei aurre egiteko.

Itxaropen telefonoak bere denbora eta
arreta, deitzen digunari entzuten eskein-
tzen du, elkarren artean irtenbideak bi-
latzeko. Dei egiguzu: 458005

Arabiar batasunaren bildur?

Golkoko gerra aurretik Erdi Ekialdeko
arazoak batzuentzat argi ez bazauden
orain zalantzarik ez da geratuko.
EE.BB.etako faxistek (eta europar lagun-
tzaileek) nola kontrolatu nahi dituzten
lurralde horietako errekurtso ekonomi-
koak eta horretarako prest egon dira bere
indar basati guztia erabiltzeko helburu
hori lor zezaten.

EAJko parlamentari bati irakurri berri
diogunez Inperio musulman bat eraiki-
tzearen bildur agertzen den bitartean (az-
ken finean mendebaldeko kolonizatzai-
leak zatitutako herriak alkartzeko bere
interes kultural eta ekonomikoak defenda

ditzaten) EE.BB.en defendatzaile sutsua
dela dio nahiz eta ikusten dugunez nola
munduan zehar inperialista hauek herri
txiroei burua altxatzen ez dietela uzten.
Zertan datza EAJko buruzagi batzuen
abertzaletasuna, eta hori baino lehen
zuzentasuneko politika bat? Tamalgarria
da benetan eta etsigarria egiaztatzea gure
herriaren puntako politiker batzuen pen-
tsamoldea, baino hala eta guztiz ez dugu
itxaropenik galdu behar, gure herri guz-
tia, ezta gutxiago ere, ez bait dago kutsa-
turik yankien mentalitate materialistare-
kin eta zalantzarik gabe aldi hobeagoak
etorriko dira gure jatorrizko sena eta ilu-
sioa mantentzen baditugu gaur egungo,
demokrataz mozorroturik, diren faxistei
aurre egiteko.
Kelmen Sarasola
itsasondoarrak Bilbotik

Istripuak

Istripu mota asko dago. Baina istripu
tipografikoak baino gehiago diren batzu
aipatzera nator. Irrist egin duenak berak
hartzen du, jeneralean, min. Adierazga-
rriak dira, Ormaiztegiko Udalaren edota
Zegamako Udalaren iazko festa progra-
mak esate baterako, eta hainbat astakeria,
euskarari egiten ari zaion irain eta mes-
pretxuak eguneroko ogi bihurtu zaizkigu.
Beraien kalte.

Txarrena da besteoi min eragiten digu-
tenean. Bada jende bat uste duena bi-mila
hiztegia hartu eta edozein prolema duela,

GO' ERR'TARRA etxean jaso nahi dut

NIK ERE HARPIDEDUN IZAN NAHI DUT

IZEN-DEITURAK
HELBIDEA
HERRIA

Aldizkaria ohiz jasotzen duzun lekuetan utzi ala Ordiziako 124 Posta kutxara bidah
DOHAIN GOIERRIKO ZENBAIT UDALEI ESKER

bada, han begiratu eta dena soluzionatu-
rik dutela. Badirudi moldeko letretan
ateratzeko orduan euskara ez dela gai,
edozein testu, ipurtestu bihurtzeko aha-
leginetan dabiltzala: Eta hala bazan edo
ez bazan... zerri eginda uzten digute pla-
za. Ikusi bestala:

--Besteak beste, Ordiziako “Graficas
Aralar”ekoek behintzat hori egiten dute:
zertarako debaldeko horretarako dagoen
udal itzultzailearengana jo? “Espainiako
VI. Negun Txapelketa. Hegatsezko ige-
riketa urpean abiadura”, letra haunditan
eta egitaraua erdara hutsean. Ez da ko-
matxo bat, azentu bat ere falta. Gero gu
omen gara diskriminatzaileak.

--Laster etorriko zaizKigu Beasain-
festivo, Lazkao-festivo eta Ordizia-festi-
voren ponpa hutsalak, aurpegi zuriketa
besterik ez diren herrian herriko urtean
behingo errepasoak, jendeen argazkiak
ikusi eta apalak adornatzeko hain polit
egiten dutenak, liburuen enkuadernazio
huekoak bezala; euskeraz hestu, erdera
ederrean: barroko eta rokokoan alajaine-
tan!

Hoietarako diruak badituzte, eskupe-
tik edo Udalek. Ez ordea ero-ero, maiza-
g0, hamabostero, eta hurrengo urtean ere
jaso nahi gendukeen GOIERRITA-
RRArentzako, merezi duela erakutsi
duenez. Arrazoi osoa duzu Andoni dio-
zunean Goierriko euskaldunok kokote-
raino gaudela. Potrotaio. Eskerrikasko
esaiozue!

Milatik harpidedun batek

-

Foto-berri eta testu-zaharrak

ure artxiboa osatze-ahaleginetan, sarituak izango dira foto- berri eta testu-
zaharrak (edota alderantziz, foto-zahar eta testu berriak) 124. posta kutxara bi-
daltzera ausartzen diren guztiak.
Aipatutako kopiak, fotografikoak nahiz fotokopiak, e.a., Goierrirekin edota ber-
tako herriekin zer ikusirik balute, hobe baino hobeto. Saria, orain arteko GOIE-
RRITARRA guztiak ez ezik hemendik aurrerakoak ere jasotzeaz gain, publikatu
egingo zaiola bidaltzaileari.

Armamentu berriak
gerra berriak

Mendebaldeak beti nahi izan du, ez
bakarrik Irak-en baizik eta herrialde guz-
tietan, erregimen sumisoak, guztiz sumi-
soak. Jokatu dezatela Kuwaitek orain
jokatu duen papera, beti haiek nahi du-
tenari segika, beti beren morroia. Eta Ira-
ken nahi dute morroi bat gehiago eduki-
tzea, interesgarria hori delako. Ikusi egin
da orain Irakeko herria izan dela “ardi
beltza”, ziria sartu diona inperialismoari.
Lehen ez zen horrela; Estatu Batuei in-
teresatzen zitzaien guztiz armaz janztea
herri hori, eta orain ikusi dute arma horiek
beren kontra joan direla. (...)

Nik uste dut Ekialde-Erdi desarmatua
nahiko zaila izango dela. Esan izan da
momentu honetan gerra hau egiteko arra-
zoietariko bat zera izan dela, Mendebal-
deko herrialdeek armamentu mailan se-
kulako stock-ak zeuzkatela. Stock horiek
bukatu egin behar ziren. Hori lortu egin
dute eta, nire ustez, momentu honetan
sartzen gara etapa berri batetan, sortu
behar ditugula arma berri batzuk eta gerra
berri batzuk sortu beharko dira arma-
mentu berria probatzeko eta kolokatzeko,
izan ere stock-ak “berriro izango ditugu
eta.

Bittor Merino ordiziarrak
(Askapenako ordezkaria)
«Egunkaria»ri, bere egunean.

Jokin Mujika

Txirrindularitzan hasteak ez omen
zuen beretzat sakrifizio handiegirik su-
posatu. “Hasieran igandetan bakarrik ko-
rritzen genuen eta astegunetan ikaskete-
kin jarraitu. Bestetik, ni sekula ez naiz
juergazalea izan eta orduan, orain bezala,
ez zitzaidan zaila egiten larunbat gauetan
hamarretarako oheratzea. Gaztetan zale-
tasunagatik korritzen nuen, gustatzen zi-
tzaidalako. Orain gauzak bestelakoak di-
ra, gogorragoak; zure bizimodua da, zure
lanbidea, eta entrenatu eta forman ego-
teko obligazioa daukazu™. Duela lau urte
kirol denda bat zabaldu zuen Jokinek
Beasainen, “inbertsio bezala --argitu
du--. Goierri bailaran oso ezaguna naiz,
Jarraitzaile dexente dauzkat, eta badakit
hasieran zenbait jende "Mujikaren denda’
zelako etortzen zela gurera eta ez beste
kirol denda batera. Ospeak asko lagun-
tzen du, baina izenarekin bakarrik ez dira
bezeroak irabazten™. (...)

Mujikaren esanetan, txirrindulariek
presio psikologiko handia jasaten dute
lasterketetan eta "txokokoak” gertu direla
jakiteak asko laguntzen du. (...)Txirrin-
duaz ez da aspertu baina hogeitabederatzi
urteko gazte honek bi urteren buruan utzi
nahiko luke txirrindua. “Denda ere hor
daukat, eta zerbait sortuko da! Ez nuke
ordea talde zuzendaria izan nahi. Halere,
ez dago ezer esaterik!".

Alazne Iturriotz, “Egunkaria”, 91-4-3.

Paperetatik

Euskal Herriko Nekazarien
Elkartea

EHNEREN Gipuzkoako buruzagia-
rentzat, baserritarrentzako behar hain-
bateko errentak eta bizimaila egokia lor-
tzea dira sindikatu honen helburu nagu-
siak, sektoreko lanpostuak defenditzeaz
gain.(...)

«Nekazal sindikatu batek ez ditu lor-
pen izugarriak egiten. Orokorrean base-
rritarren errentak jeisten doaz. Orduan
esan beharra dago hemen borroka luze
batean murgilduak gaudela, eta lorpenak
murritzak eta gerora begira daude. Bo-
rroka bi frontetan egiten dugu; batetik,
Administrazioa eta gure patronala den
Nekazaritza Sailarekin harreman zuze-
nak ditugu. Berak diseinatzen du nekazal
politika eta geuk kritikatzen dugu edota
laguntzen dugu. Bestalde, gizarteari be-
gira, geure arazoak eta planteamenduak
kaleratu nahi dugu, zeren eta jangaiak
sortzetik aparte, ingurugiroa zaintzen e.a.
lan egiten dugu». (...)

Guk beti esan dugu ezin dugula kon-
petitu Ipar Europako nekazaritzarekin,
han nekazal politika indartsu bat dagoe-
lako, gutxiren artean asko egiten da, so-
berakin ugari sortzen da. Hemen, egural-
dia, eremu menditsua eta gizartearen
egiturak beste nekazaritza mota batera
bultzatzen du.

Alberto Aldasoro idiazabaldarrak,
«Egunkariarri, 91-111-31.

SUSKRIBITU ZAITEZ!

GAUR EDO BIHARKO
KOLABORATZAILEELI:
GURE TELEFONOA, 889612.

IRAKURRI
ETA ZABALTZAZU
GOIERRRITARRA

BANDRES GESTORIA

U.A.P. aseguruak

Goierri kalea |
Tfna: 88 12 58. ORDIZIA |

~ KATTALN
ERRETEGIA

Antzizar auzoa, 4. Biona etxea
Tfna: 88 92 52. 20200. BEASAIN

/

J

HARLORE

HORNITEGI
LANABES ETA
HORNIGAIAK

SUKALDE TRESNERIA

Madalena, 2 — Tif. 88 19 95. LAZKAO

‘ BITXITEGIA

| Apaingarriak \
Domingo Unanuc P1.2. Tfna: 88 96 17 |

BEROGAR
SUKALDEKO ALTZARIAK
ELEKTROGAILUAK

P. San Francisco, 10. TOLOSA
- Tna:653307/73

'BEROGAS

BEROGINTZA
ITURGINTZA

‘0“0

I-OINAZ Taberna — Jatetxea

BAZKARI ETA AFARIAK

wNagusia, 27 — TIf. 88 20 07 — BEASAIN

= S

Domingo de Unanue, 5
T1.8890 98 ORDIZIA

TAPIZ ETA GAINEZTADURA
TAILERRA

BiOK, c.B.

Zoruetako moketak parketak, nnlasola ea

Urdaneta, 64. Tel. 881651. 20240 ORDIZIA (Gipuzkoa)




Txutxumutxuak

~-.“irurmk. Juanito Lasa, E.Jaurlaritzako barne kontseilari ohiak,
bere garaian Idiazabalgo Ampoko zuzendari-edo zenean, etxea
konpontzen ari zela eta oporretara ezin aterarik geratzen zen
berberak, teknokrata gisa sartu duela pare bat urte Ertzaintzaren
buruzagitzan eta 17 milioetako etxea erosi omen du Donostiako
Gros auzoan.

--Ordi/i;lr “Potrotaino™ rock taldeak bere bigarren maketa argi-
taratu du: “Beraien adierazpen askatasuna™ deritzana. Plastikoren
bat kaleratuko ote duten hotsak ere badira, bestalde. Kontrata-
zioetarako: (Karlos: 881727)

--Fr;m/i\kn Aseginolaza, “Palli” beasaindarra, “Ancha es Casti-
lla” musika taldeko letraegile eta boza da. Arte Ederrak ikasi
zituen Bilbon eta Beasaingo Lizeoan klaseak emateaz gain, han
eta hemen hainbat istorio, komiki, ilustrazio e.a. egiteagatik (be-
raien diskoen azalak-eta) 1zan da notizia.

--ch;unukn baserrietako bideguruzetan posta kutxatilak jarri di-
ra. Aidanez bazegoen premia.

--Dcmclriu Terradillos amezketarra, (Ordiziako Eroskiko kafe-
tegiko nagusia), Ordizian azkeneko atxilotuetako bat izan zen.
Ordutako interrogatorioak egin bide zizkioten, torturatua izan, eta
deklaratu beharreko guztia lehen egunean adierazi arren sei egu-
netan euki zuten lege antiterroristapean. “Beraien demokrazia” ea
zertan oinarritzen den galdetzen dio bere buruari: egurrean ala
elkarrizketan? Gustora dago orain kalean eta bidegabekeriaren
aurrean Herriak erakutsi dion apoioa eskertzen du.

Bitxikeriak —

--Budirudi. azkenean, martxan jartzen dela Sasieta zabortegi
amankomunala. Ba zen garaia!

--Builu Arriarango presaren obrak. Nestor Basterretxearen es-
kultura merke bat izango du gainera apaingarri. Urtegiak Goie-
rriko herri gehienak hornituko ditu urez.

~-Encri0-;\m|ur mankomunitatea: mendikateko arazoak konpon-
tzen hasiak zeudela? Ganaduzalea ere hasi omen da ba mogitzen...

l_ rtebete egitera dihoa harri-jasa jasan genuela. Agindutako di-
rulaguntzetatik kotxezaleak ezer gutxi eta teilatuazpietakoek gu-
txiago jaso dute. Aseguruetxeak ere ezagutu ditugu. Maizterrak
larri. No comment.

Non da gure euskaltasuna...? (Iberiar
testu bat zeinaren interpretazio/itzul-
penak hurrengoa dioen:)
R ...
Ay X2 =

Inkesta

Ezkontzezkerotan: zibilez, elizaz, ala...?

Jon Ander Intxausti. 29 urte,
“izal”darra, tabernaria. Ezkondua.

Zibiletik ezkondua nago ni, ezkontzezke-
rotan hala ezkondu behar genuela uste
nuelako. Orain bai, nire partetik, ez nin-
tzateke ezkondu ere egingo. Noski, mun-
duko papeleo guztiak baino, hobea da
elkarrekin bizitzea eta ondo konpontzea.
Esango dut, esan behar bada zergatik ez
nintzen elizaz ezkondu: ez baitut sinisten
ez erlijio honetan ez besteetan. Bukatze-
ko, jarri zak: Hi haiz hi aparatoa! Ja-ja-
ja-ja!

Jose Antonio Basilio. 20 urte,
lazkaotarra, Gurutze-Gorriako
mutila. Ezkongabea.

Zibilez, ezkontzez gerotan. Eta bestea,
partenairea ados balego, batera bizitzen
jartzearekin nahikoa litzateke, nahiago
nuke horrela. Paperak-eta roilo txar bat
dira. Iritsiko balitz separazioko momen-
tua, gaineraz, papeleo gutxiago egin
beharrean aurkituko ginateke, esaterako.
Ez dut batere elizaren kontra, baina zibi-
lez ezkondu edo batere ez nintzateke ez-
konduko.

10-Goierritarra

Antton Regil, 28 urte, ordiziarra,
tabernaria. Ezkongabea.

Nik uste, gazte-jende gehienak eliza
aparte utzita daukala. Eragozpena bes-
terik ez dakar elizaz ezkontzeak ezkon-
tzeko orduan eta, beraz, asko eta asko
juntatu egiten dira. Roilo zibilekin beste
hainbeste, dibortzioak eta halakoak ebi-
tatzeagatik. Ez dut ezkontzeko pentsa-
mendurik oraingoz: ezkontzekotan, zibi-
lez.

Elizaz ezkontzen den jende asko, be-
rriz, beren gurasoak gainean dituztelako
da. Gazte-jende bat “moztu” egiten da eta
naiz eta ez izan beren pentsamendua ho-
rrelakoa bada, gaizki ez geratzeagatik,
esandakoa egiten dute.

Julene Aierza, 21 urte, lazkaotarra,
public relations. Ezkongabea.

Hirugarren erara dudik gabe. Elizaz ez
zergatik iruditzen zait munduan dagoen
negoziorik edo multinazionalik handiena
dela eta ez diot horri jokurik egin nahi.
Zibilez ezta, zergatik “zibilak eraman
naute poliki-poliki...”. Ezkontzeko as-
morik bai? Ikusi-makusi, zer ikusi zain
gera zaitezte. Ez asmo gehiegi ez eta gu-
txiegi.

Joxe Mari Argoitia. 39 urte, ardozalea,
ordiziarra. Mutil- zaharra.

Ezkontzez gerotan, zibiletik. Hor figu-
ratzen bait duzu eta ez beste inon. Arri-
matuta? Bada, askoz hobeto. Elizaz zer-
gatik ez? Ni ezkondu nadin egunean edo
zibilez edo juntauta. Eta neskak elizaz
nahi balu? Bere “baratze™tik ez baino ni-
reagandik pasa beharko luke.

Aitor Larranaga, 27 urte, lazkaotarra,
irakasle (GOIERRITARRAKo-ohi).
Ezkongabea eta konpromisurik gabea.

Ezkontzezkerotan, astelehen goiz ba-
tean, eskaera igande bart gauean egin os-
tera. Zibilez beti. Testiguak, kalean ha-
rrapatutako aurrenekoak. Noski, euske-
raz beti juezaren aurrean.

Elizaz zergatik ez? Ez naizelako sekta
horretakoa eta, beraz, absurdua litzateke.
Bestalde, eta honek garrantziarik badu,
lortu behar da tabernariek jendea ez-
kon-arazteko baimena eduki dezaten,
barku-kapitainak, alkate eta apaizek du-
ten bezalaxe.

ORIA-UROLA GARAIA - Korreo kalea 14, 20400 TOLOSA - Tino. 67 54 11.67 54 55



Gure artean egon zen
Baionako Gotzaina

oan zen udan, Lazkaoko Euskaltegiak

antolatutako ikastaroan, horrelako bi-

leretan normalki aurkitu ohi ez den

pertsonaia bat aritu zene euskara ikas-
ten: Baionako Gotzain den Piérres Mo-
leres Jauna.

Eskolako gazteen artean gotzain bat
aurkitzeak halako ikusgogoa eta jakingu-
ra sortu zituen; eta mass-mediako zenbait
berriemaile ere hurbildu zen Lazkaora
egun horietan, Baionako Gotzainarekin
solasaldi bat edo egiteko asmoz.

Baionako Gotzainak, euskara landuz
aparte, besterik ere egin zuen egun horie-
tan: Hegoaldeko Euskalerria eta Eliza
hurbilagotik ezagutu, Iparraldeko eta He-
goaldeko fededunen arteko harremanak
sendotu.

Lazkaoko Beneditarren anaidiarekin
bizitzea abagune on izan zitzaion Go-
tzainari, hurbiltze eta harreman horiek
lortzeko.

Euskaraz emaniko liturgian egunero
eskuartu zuen, goizeko eukaristian eta
arratseko otoitzean bereziki. Orduen sal-
moak, mezako irakurgaiak, eukaristi-
otoitza bezperatik landuz, euskal litur-
giaren berezitasuna txastatu ahal izan
zuen, neurri batean behintzat.

Hegoaldean bizi diren kristauen arteko
giro eta izakera desberdinak ere sumatu
zituen, Aralarko Migel Goi-Aingeruaren
santutegian eukaristia eta homilia eginez,
edo Igaratzako elizatxoan artzaientzat
meza emanez.

Benito santuaren jai egunean, Lazkao-
ko eta Estibalizeko beneditarrekin batera,
meza nagusian buru cgon zen. denci ho

milia txukun bat euskaraz eskai-
niz.

Jai horretan ezagutu zuen eus-
kaldun Gotzain bat, Garmendia
Jauna, Lazkaoko semea eta New
York-en bizi dena.

Euskalerria eta bertako eliz-
tarrak ezagutzeko beste aukera
on bat, Loiolako Inazio santua-
ren IX mendeurrenaren hasiera
izan zen; eta han izan zen Pierres
Gotzaina, Loilako atarian egin-
dako meza ederrean. Hamaika
agur bero eta goraintzi jaso zuen
Baionako Gotzainak egun har-
tan, gure artera agertzeagatik eta
euskara ikasteari benetan eki-
teagatik.

Lazkaoko euskal eskolan ere harreman
sakonak sortu ziren Goltzainaren eta gaz-
teen artean. Berak aitortzen zuenez: «Be-
girunea, abegi ona eta sinpatia jaso dut
eskola lagun eta maisuengandik. Gazte-
tasun basi edo bainu ongarri bat izan da
neretzat hainbeste gazteekin berdintasun
batean euskara ikasten aritzea».

Ekindako bideari jarraitzeko asmoz
itzuli zen Pierres Gotzaina Baionara.

Piérrre Moleres Baionako gotzainari (...)
Aita Bittor Mujika («Jaunaren

Deia», 3. zenb). Monastegien
aldizkariaren zuzendari

(Erredakzioaren oharra: geroztik ere
izan da Baionako Gotzaia Lazkaon, in-
tentsibo moduan euskara ikasten eta aur-
tengo udan ere ctortzekoa omen da).

Lazkaoko
beneditarren Aita Nagusia, Garmendia, New York-eko
Gotzaina; Moléres, Baionako Gotzaina, Aita Mauro Elizondo

beneditarren klaustroan: A.Bittor, Lazkaoko

PIERRE MOLERES
BAIONAKO GOTZAINARI )

Pentsa zazute zer zoriona,
pentsa zazute zer poza,
anai artean, lagunak, degu
gaurkoa bai naikp goza.
Entzun degu gaur oso pozikan
Jure Artzaian aotsa,
euskal izuntza ikasiko du
bait dauka euskal biotza.
Imanol Aldaregiak,
Lazkaoko monastegian,
San Benitoren jaiegunean (11-7-90).

Automobilaren errekanbio elektrikoak

20214 MUTILOA

-. Ampuero, 1
\V __4

Teléfs. 88 85 50 - 88 85 54
20240 ORDIZIA (Gipuzkoa

Erreportaia

GOIERRIKO MEATEGIAK: TRADIZIOKO
NEKEETATIK GAURKO EROSOTASUNERA

Meatze-tradizioko eskualdea dugu Goierri. Segura,

Zerain- Gabiria-Mutiloa aldea, Ormaiztegi, Itsasondo eta
Legorretan meatzeak izan dira eta bada bat oraindik ere,
Beasaingo pizartegi irekiaz aparte. Gauzak zeharo aldatu bide

dira gelditzen diren bakar hauvetan.

ita Larramendik zioenez, 1704.ean
kobre fin-fina zuen meategia aurkitu
zen Aralar mendian eta gerotxo ere
mea ateratzen jarraitzen zen. Amez-
ketako alkateek nahikoa lan izaten
omen zuten bertara lanera hurbildutako
auskalo nongo meatzari oso desberdinen
arteko “Kimera"k eta istiluak baretzen.
Aralarkoa bezala Ormaiztegikoa eta
besteren bat aspaldi itxi ziren, azken
mende honetan martxan egon diren mea-
tegi gehienak bezalaxe.

Baldintza txarrak garai batean

Itsasondon belarrak estali du arbela,
nahiz oraindik bizirik dirauen herritarren
memorian meazuloen leienda beltzak.
Bertako hasieratako “Kantillape™ aldiz-
karikooi Ifnaki Larrafagak eginiko adie-
razpenen arabera, pizartegiaren sasoirik
hoberenak eta langile gehien bildu zituz-
tenak 40-50 hamarkadak izan ziren. “Sa-
rasola” pizartegiei 70.aren inguruan hel-
du zitzaion porrotaren txanda. «Herria-
rentzat krisialdi gogorra suertatu zen
hau, bertan lan egiten zuten asko eta asko
zintzilik geratu bait ziren. (...)Hor ger-
tatzen zena zen errentagarriak ez zirela
eramaten ziren bezala eramanda eta
beste lantegi aurreratuagoekin konpa-
ratuta».

Asko ez dela arte, Legorretako mugan
bazen beste meatze bat asturiar konpai-
niaren batena. Ingelesak eta alemaniarrak
ibili ziren aspaldi in-Gabiria-Mutiloa al-
deko meategietan, gero baserritarrak be-
rekasa eta orain Exminesa izeneko en-
presa.

Lehen era txarrean lan egiten omen
zen, bizkarka, saskiekin, gurdiekin eta
antzeko tresneriekin. Gauzak aldatu bide
dira zeharo baina ez dakigu, azken sator

Sator lanean

zuloak ahitzen ari direla
eta izango ote ditugun
luzarorako.

Zu eta ni bezala-
koak Troyan

Jaime Gonzalok,
oraingo Exminesa
meatzeko zuzendariak,
meatze haien eta gaur-
koen artean loturarik
apenas ‘dagoela argitu
zion Andoni Aizpurua
gabiriarrari:  «Lekua,
ateratzen den mea, lan
egiteko era... iadena da
desberdina. Guk, Ga-
biria eta Mutiloako lur
azpian egiten dugu lan,
aurrekoak baino de-
vente beherago. Gai-
nera garai hartakoak
siderita izeneko burnia
nahi zuten, gainontze-
koak zuloan bertan
utziz edo labean erreta
alferrik galduz»..

BBV, beste bankuren bat eta kanadiar
kapitalak dira Exminesaren nagusi, aida-
nez. Hauxe dugu Gipuzkoako meategi
bakarra. 1986. urtearen bukaeran, 14 ur-
teko ikerketa eta zundaketen ondoren
jarri zen martxan berun eta zink-en sul-
furoen Troya Meategia, Mutiloan. Obrak
egin eta 1987.ez gero 300.000 tona
erauzten dira urtero, egunean 900 tona
mea, etengabe lanean ari den labaderoan.
Meategian hiru txandatan lan egiten da
astean bost egunez eta labaderoan eten-
gabe egunero, urte osoan.

Lurrazpian 200 metroetara dagoen
meategira bi maldatxotik sartzen da eta

EUSKAL MEATEGIAK AHITZEN ARI DIRA

kilometro erdiko zulo bana ditu. Mea-
zuloak 5 metruko zabalera eta 4 metruko
altuera dute. Zulaketak jumbo elektrohi-
draulikoekin egiten dira. Gero, eztanda
eragiten da. Eztanda guztiak kanpotik
egiten dira aldiberean, mina osoan jarri-
tako lerro finko baten bidez. Erauzitako
minerala pala mekanikoekin kargatzen
da kamioietan. Ez da lepakaririk.
Segurtasun neurri handiak daude eta
langilea gutxiago nekatzen da. Jaime
Gonzaloren hitzetan, «oraindik ere jen-
deak ezin du burutik kendu meatzariaren
betiko irudi hori: aurpegia txerriarena
baino zikinago duen gizon zakar eta as-




tapotroa; beste ezer egiten ez dakien ba
sapiztia. Horiek lehenagoko kontuak zi-
ren. Orain zu eta ni bezalakoak ari dira
hor barruan lanean». Kanpoak eta ba-
rruak telefono zentralita batek lotzen di-
tu, walki-talkieak erabiltzen dira. Ka-
mioiak dabiltza barruetatik!

Jaime Gonzalez esan zigunez, «gune
txarrenetan mailu txikizaleak darabilzki-
eu; metodo konbentzionalak diren zula-
1ze eta eztanda askotan baino errendi-
mendu hobeak egiten ditu, kostu gutxia-
gorekin. Langile bakar batek txandako
100 tona baino errendimendu handiagoa
lortzen du»

Langilego kontratatua eskualdekoa da
gehiena; 158 lagunen %75a, meatze es-
perientziarik gabeko eta 25 urtetik azpi-
koa. Ez da aurkitu izan lan honetarako

Goierriko meatzeak

egokitze prolemarik. Harriak daraman
mea garbitu egiten dute kimika bidez eta
hortik ateratako produktua kanpora doa.
Aurreikuspenak diotenez 6 urte edo

gehiagotarako lana badago. Halere zun-

daketa berrietan dihardute.

Mikel Aramendi

rrubitaz milla kontu esan ditezke.

Itsasondoko terrenoak zula-zula-
tuta daude. Mina aietan aritu ziranak
ere aritu ziran ba! Dinamita otsa ba-
zan beti, Santabarbara arrubitik ez
bazan bestetik. An aritu egin bear
zan, punba ta punba!

Arrubiak baserritarrek iriki zi-
tuzten asiera baten. Pikatxoiez, pa-
lankaz eta olaxe. Arrubi kontuan
Azubi eta Kanposenekoak sozioak
ziran, Sarasolaneko aurreneko arru-
biengandik aparte. Beste auek ziran,
“Echeberria, Luluaga y Cia”. Emen
arrubi, fabrika, arrubizulo eta beste
aundienak Sarasola zaarrarenak. Al-
tunanekoa bestea, gerora.

Asiera aietan zulo aunditan etzi-
ran sartuko. Geroztik zulo ederrak
gelditu dira. Baita majifia bat gizon
il ere. Alamoduzko kondiziotan
egongo ziran. Autsek, silikosisak-
eta.

Orduan berriz, etzan, ejenplu bat
jartzera noa, batek erreklamatzen
bazuen ere, edo kondizio txarretan
zegola, edo alargun gelditu zala, po-
bre edo amaika alako, bereala aurki-
tuko zuten maratilla edozein pizarre-
riko nagusik. Aundiagok billatuko

Ximona Ibarguren (89 urte): ‘““Arrubiak:
ejenplu bat jartzera noa”

zituzten eta leenago bezela geratuko
zan gauzea.

Tomaseneko ontan ez zan leenago
urik sartzen ibaitik etxera. Baifio ge-
ro, zaborra botatzen zutenez fabrika-
tik, bada bai. Ibarrealdetik botatzen
zituzten autsa eta arriak (Ibarrealde-
ra karreatzen baitzituzten arri oiek
arrubitik). Amri oiek arreglatu eta
noski autsa.

Egun guztian gizon bat autsa bota
eta bota tallerreko leiotik. Bota-ta-

bota. Erri onen arria! Parte eman,
etorri abixua: ez botatzeko geiago
eta ez botatzeko. Berdin berdin segi
artan aiek alare.

Ibarre pareko tailler ortan goizeko
bosteterditan asten ziran lanean. Oe-
tik sentitzen gifiutzen. Plantxan as-
ten ziran, arriak leuntzen, atarian. Bi
lagunek ibiltzen zuten plantxa ori.

Ataundik, amar urte zituzten ez-
kero etorriko ziran umeak lanera. Eta
aick botatzen zuten potearekin area

eta ura arri ori leuntzeko, plantxara.
Eta negun, pentsa, edade ortako ume
gorriak, eskuak suminduta negarrez.
Ala ere gogorra zuten nagusia eta
arek ikusten bazuen gutxixamar bo-
tatzen zutela edo mantsoxamar ze-
biltzala, joan eta kendu berari potea
eta zirt-zart arituko zan jenio bizian,
nola egin erakutsiz umeei.

Ume gorriek ez zaukaten lanik
egiterik eta errebixatzera etortzen

baziran agintariren batzuk. bada,
lastopilan gordetzen zituzten txiki
orik. Ataundik etortzen ziran gazte-
txo orik, paifelu txiki banatan aste
osorako babarrun pixka bat zutela.
Zenbat babarrun ekarriko zuten ba?
Katillu pareren bat ekartzen bazuten,
beste urdai puxketaren batekin, nai-
ko lan! Ura aien aste guztiko man-
tenua. Etxeon batzutan eukiko zituz-
ten umeok, tabernan egoteko diruak

bear. Eta, zenbat diru eramango zu-
ten Atauna, berriz?

Emen bertakorik gutxi ibili ziran
aurrenaldean arrubizulotan, egia
esan. Erriko Goi-erriko eta baserrie-
tako jendea ezta arrimatu ere egin
arrubietara, naiko lan izango zuten
edo ez zitzaien ederra irudituko eta.
Beitialdekok eta oiek kasik bakarrik.
Naparra etortzen zan asko eta asko,
napar jende ugari. Bertakok, Itu-
rriozko Teodoro zana-eta, enkargatu
gixa. Bestela, itsasondotarrik ez zan
asko ibili or, leen-leenago. Geroz
bai.

Ta alare kiebra egin zuen, gutxi
pagatu eta alare kicbra. Emen baifio
gutxigo irabazten zanik ez zan izan-
go erririk paraje auetan. Orduan ez
bait zan ezer irabazten. Gure gizona
zanak irabazitako azkeneko sobrea
ortxe daukat jasota.

Jon Arano

Arbelaren lantzea atzo eta gaur

ipuzkoan orain dela gutxi arte bi he

rritan aurki zitezkeen arbel lanto

kiak: Itsasondo eta Beasainen. Baina

1970-71. urtetik aurrera Beasaingoa

bakarrik aurki daiteke Gipuzkoa
osoan

Itsasondoko mendiak arbel harrizkoak
dira, leku egokia beraz material hori atera
eta lantzeko. Dena den, Itsasondon arbela
ez zen besterik gabe menditik kentzen,
mehatzeak eginez baizik. Arbela esplo-
tatzen zuten bi enpresa ezagutu dira Itsa-
sondon, bata “Pizarras Altuna™ eta bestea
“Pizarras Sarasola”. Lehenengoa
1960cko hamarkadan itxi zen eta azken
hori, berriz, 1970-71. urtean, herrian
nahiko istilu gertatu eta gero. Itsasondo-
ko meatzeok XIX. mendearen erdialdean
hasi ziren martxan.

Orain, nahiz eta Itsasondokoak itxirik
egon, Beasaingo auzo batean jarraitzen
da harri mota honekin lanean, baina lan
tzeko oso era diferentearekin. Beasaingo
Arriaran auzoan dago “Mendizabal™ ize
neko enpresa hori, Salbatore auzotik go
ra. Meatzerik egin gabe, harrobi batzu
tatik ateratzen du harria.

[tsasondo eta Beasaingo enpresen ar
tean badago, esan bezala, ezberdintasun
garbi bat; Itsasondokoek lehengo mo

duan egiten zuten lana eta, bestalde, be-
raien lan garai garrantzitsuena mende ho-
nen erdialdean izan zen. Beasaingo Men-
dizabal lantokian berriz, gaurko aurre-
rapenak, tresneriak, e.a. erabiliaz lantzen
dute arbela gaur egun.

Itsasondoko garai haietan, lantokia bi
zatitan banaturik zegoen, alde batetik
meatzeetako lana eta bestetik tailerreta-
koa. Meatzeetan gizonezkoek egiten zu-
ten lana harri puska handiak ateratzen
zituztelarik. Hiru errelebotan lan eginez
aurreneko urteetan, urteak pasa ahala ha-
mabi ordutako jornada hamar eta zortzi-
takora jaitsi zen. Langile haien tresnak
hauek ziren: pikoa, burni-ziriak e.a. Ho-
rien laguntzaz harria beren zirriztuetatik
pitzatzen zuten. Blokeak atera ahal iza-
teko, meatze zuloetatik gora peskante edo
manibelak zituzten; behin atera ondoren,
bagoneta batzutan sartu eta honela mendi
barrutik beheraka, herrian zeuden taile-
rretara jaisten zituzten blokeak. Orain ere
ikusten dira mendian goitik beheraino
blokeak jaisteko bere garaian egin ziren
zuloak.(...)

Itsasondoko garai onenean 150 langile
ezagutu ziren gutxi gora behera, nahiz eta
bukaerarako kopurua asko murriztu. Ha-
rrezkero gauzak asko aldatu dira sektore

honetan. Langileen kasua adibidez:
gaurko “Mendizabal” enpresan hogeiren
bat lagunek egiten dute lan eta gehiago
produzitzen dute hala ere. Beasaingo
hartan ez da zulo barruan lan egiten, ha-
rrobietan baizik. Mendia ebaki egiten da
aparailu eta makina aurreratuen bidez.
Harri blokeak grua handi batzuren lagun-
tzarekin mugitzen dira; lana asko arindu
da azken urte hauetan, beraz.

Eta, zer egiten da lantoki honetan gaur
egun? Billarreko mahaiak gehienbat, eta
Estatu mailan konpetentzia gutxi dute
merkatuan. Azken urte hauetan gainera
billarreko gogoa piztu egin da berriro,
edo modan jarri, eta guzti hau nabari da
lantegi honen salmentetan.

Beraien merkaturik handiena Estatu
Batuak dira, hantxe saltzen dute produktu
kopuru handiena. Konpetentzian italia-
rrak dituzte; makinak ere Italiakoen ko-
piak dira. Hala ere Estatu mailan Bea-
saingook dira nagusi eta Gipuzkoan ba-
karrak.(...)

Esan liteke arbela lantzeko lehengo eta
oraingo moduen artean badagoela alde-
rik.

Garbine San Miguel

Elkarrizketa

BERTSOLARITZAREN KRITIKO, KAZETARI... BERTSOZALE BAT
AIPATZEKOTAN GOIERRIN ZALDIBIKOA DAGO AIPATU BEHARRA

Rufino Iraola: ““Nire nortasuna
lasaitasun gutxikoa da”’

Zaldibiako “Olegi” baserrian
jaioa da Rufino Iraola duela 45
urte, orain kalean bizi bada ere.
Arantzazuko praileetatik pasea,
era askotako lanetan ogia
irabazi duen gizona dugu. Baina
hitz batekin definitu behar
bagenu, batez ere bertsozale
dela esan behar.

Iritzi ugariko gizona dugu Rufino. Ber-
tsolaritzaren kritika eta kazetaritza alo-
rretan nabarmentzen da. Ezkondua da
eta, gutxienez, bertsotarako graziarik ba-
dakarren seme baten aita bada. Bere hi-
tzetan «nire idea politikoen berri Goierri
guztiak badaki honezgero»: EEko mili-
tante bezala azaltzen da Iraola. Bere
ofizioekin (ajustadore, administratibo,
euskarazko maisu,...) batera uztartu ditu
afizioak. Bertsoa gora eta bertsoa behe-
ra, hainbat publikazioetan iritzi eta
fabardura ugari azaldu ditu (baita
GOIERRITARRAn ere).

GOIERRITARRA.- Nola ezagutu
huen bertsolaritzaren mundua?

RUFINO IRAOLA.- Etxean ezagutu
nuen bertso giroa, batetik aita zena ber-
tsozale eta bertsolari ere bai eta anai
zaharrak ikaragarri kantatzen zituen. Sa-
rritan sortzen ziren eztabaida franko ber-
tsolariak zirala eta, danok bait ginen ber-
tsozale edo bertsolari.

(.- Zaldibiak baditu bertsolariak, eta
beti izanda bertsozalea.

R.1L.- Zaldibia beti izanda bertsozalea, ez
arrazoi berdinagatik behar bada, baina
hori bai, beti bertsozale: hala ere esan
nahi nuke azken urte hauetan gutxixeago

ote den susmoak baditudala. Bertsolariak
ere beti izan dira. Bat aipatzekotan, Ar-
txanberri. Ez zuen plazarako biderik har-
tu orduan nekezagoa bait zen hori eta
gainera artzaia zen; hortaz aparte azariak
harrapatzen ere jarduten zen. Beste bat
Patxi Errota. Ez zen bapateko bertsolaria
baizik eta bertsoen jartzailea; kronista
moduko bat zen, heriotz edo ospakizunen
baten aurrean, politika ere harrotzen
zuen, 0so abertzalea bait zen, halere esan
behar bere lana ezagunagoa dela kanti-
tatearen aldetik kalitatearen aldetik bai-
no.

G.- Hi ere bertsotan aritzen haiz, ez
da?

R.L- Bai, beti izan dut gustokoa, behar
bada garai batean sekreturen bat bilatu ez
izana izan duk ez plazaratzearen arrazoia,
ahotsa ere txarra dut gainera. Nire frus-
trazioa hori izan duk eta horri aurre egi-
teko idatzi egin dizkiat bertsoak, aspal-
dian geiegi idatzi ez badiat ere.

G.- Asko aldatu duk bertsolaritza
lehendik gaurko egunetara?

R.1L- Derrigorrez aldatu duk; bat, bertso-
laritza nekazal giroan sortu huen, baserri
giroan eta hori bukatu duk: bigarren,
ahozko literaturatik idaztekora pasatu
gaituk; eta hirugarrenik, euskararen kon-
tua. Lehenago nekazal giroan oso erra-
minta zorrotza huen, funtzio guztiak be-
tetzen zizkian giro hartan, egunero zo-
rrozten zuan erraminta hura, esamoldeak,
ateraldiak. Euskara agian ugaritzen baina
moteltzen ari -duk, urbanismo honetan
arrotz xamar sentitzen duk, horregatik
bertsolaritza ere oso desberdina duk, ez
duk lehengoaren estilokoa. Zalantzarik
gabe ahozkotasunak galdu egin dik, me-
sedea behar bada euskara estandarizatu
bateagoan egiten diagula izango duk,
baina aldatu bai, hori ez zegok ukatzerik.

G.- Zein izango huke bertso-eskolen
funtzio nagusia?



R.L.- Bertsolaritza zabaltzea, hedatzea,
bertsoa ezagutaraztea gazteei. Beste al-
detik nire iritzia duk, ateraldiei, esamol-
deei garrantzia ematea. Lehen esate ba-
terako, haurrak ginela, baserritik eskolara
jeisten gintuan eta gero etxeratu ere bai
negar egiteko zorian amari esanez, "ama,
halakoak hau esan dit” eta amaren eran-
tzuna “ba, hik hau esaiok!". Arrazoibi-
deak bilatzearen alde lan bat egin beharko
litzatekeela uste dut.

G.- Zer moduz erantzuten ziok gaz-
teak, bertsozale bezala, gaur egun ber-
tsolaritzari?

R.L.- Haize boladak bezala izaten duk
hori. Modak asko esan nahi dik eta pro-
blema euskara eta ahozkotasuna dituk.
Gazteari gustatzen zaizkion gaiak tratatu
behar dituk bertsotan? Hori 0so zaila duk,
esaten da, bai, eguneroko gaia erabili
behar dela eta gainera orain baino natu-
ralago baina, gaztea kontzientziak era-
ginda ikusten diat, abertzaletasunak,
Euskalerriaren egoera larriak bultzatuta.
Ni bertso munduan sartu banaiz, bertsoa
gustatzen zaidalako duk, gozatzen duda-
lako, baina besterik gabe. Euskara, aber-
tzaletasuna, horiek ondorioak izango li-
rateke.

G.- Nola ikusten duk Amurizaren es-
perientzi berri hori, gairik gabe saioa
egitea hain zuzen, librean?

R.L- Or zegok oreka aurkitu beharra, ze-
ren eta ez duk berdin plazan, areto batean
edo elkarteren batetan kantatzea. Bi ber-
tsolari plaza batean bazeudek gairik gabe,
saio hori nolabait prestatu egin behar di-
tek. Elkarte batean esate baterako bertan
zegok naiko gaia eta gero aretoak dizkia-
gu, zinemak eta holakoak, hor denetatik
egin behar dik bertsolariak, baina batez
ere aktore izan, horrek esan nahi dik beste
pertsonaieen paperak bete behar dizkike-
la. Bertsotan edozertarako zegok tokia,
jakin beharrekoa hau dek lan bakoitza
leku eta une egokietara egokitzea.

G.- Gaijartzaile ere bahaiz...

R.L.- Bai, orain ere bai, ez askotan baina
noizbait aritzen nauk horretan ere. Hori
0s0 lan zaila duk eta ni bezalako pertsona
batentzat zailagoa oraindik. Nere norta-
suna naiko timidoa duk, bildurtia, gauza
bati mila buelta ematen dizkion horieta-
koa eta lasaitasun gutxikoa. Hori nabari-
tzen duk nik egindako artikuluetan ere:

“zer esango du hark?”, "zer irudituko ote
zaio besteari?”. Orain ere artikulu bat
prestatzen ari nauk txapelketari buruz,
gainean diagu Gipuzkoako txapelketa eta
lehen izan dituan beste biak aztertu nahi
dizkiat.

G.- Gaiak jartzerakoan, bertsolari ba-
koitzari egokitu behar zaizkiok gaiak
edo denetatik jarri behar zaiok bakoi-
tzari?

R.L.- Lehendabizi aztertu beharrekoa
bertsolariaren nortasuna duk eta gero ho-
rren inguruan ibili, askotan, lehenago
enkasilatu egiten duk bertsolaria eta gero
gaiak jarri, hori ez, lehenengo bertsolaria
ezagutu behar duk.

G.- Hik zer iritzi duk Manuren feno-
menoa deitzen zaion horretaz?

R.L.- Manuk badik bere karisma, nik ez
niake despektiboki esan nahi baino zirku
batean ere norbait izaten duk parreragile
eta funtzio hori betetzen ari duk batipat
lehen Lazkao txiki ibili huen bezala: bere
keinuak, kantatzeko era... Betetzen duen
papera gehiago duk bertsoaren kalitatea
baino. Hala ere hor ezagun duk jendeak
parre egiteko gogoa duela bertsoarekin,
disfrutatzeko, gozatzeko. Orduan, beste
bertsolari batzuk ere segi beharko ditek
bide horretatik.

G.- Txapelketa bai, txapelketa ez, zein
duk hire iritzia?

R.L- Nik zioat txapelketa baietz, mundu
hau lehia duk, pelotariak, aizkolariak,
futbola, bizitza profesionala ere lehia duk
azken finean. Gero hor norberak bere
frutua emango dik, bertsolari berriari
aukera emango ziok. Beste arazo bat ere
bazegok, bertsolari geienak paroan zeu-
dek, dozena batek korritzen dik Euska-
lerria, hoiek gero txapelketan bentaja
zeukatek, gero ikusi, ibili gabeko horiek
ematen duten maila eta plazaz plaza da-
biltzan horiena parean tokatzean. Hor
bazegok “injustizi” bat, inork ez dik errua
baina errua danok diagu, herriak dik
errua.

G.- Gaztea plazaratzeko bide bakarra
txapelketa duk?

R.IL.- Bai, baina hor egin beharrekoa duk,
txapelketatik kanpora ere saioak eskein-
tzea. Gainera, gertatzen dena duk, entzu-
leak bertsolari den gazteari, nahiz cta

Bertsolaritza

saiorik onena ez egin, antza emango diola
aurrera jarrai dezakeela.

G.- Txapelketan epaimahaiko ere
bahaiz; lan zaila?

R.L- Or gertatu daitekeena da deskuido-
ren bat izatea, baina ez duk horren zaila.

G.-Inoiz notarik altuena ematea toka-
tu zaik, 10 bat esate baterako?

R.L.- Ez, 10 bat ez, baina 9,30 emanda
negok Lizasoren bertso bati. Oinak jarrita
kantatu zuen bertso bati, 10 bat jartzea
ezinezko a duk printzipioz. Oraindik go-
goan zeuzkat Lizasoren azken bi pun-
tuak:

Galtzea zilegi da
Jokatzen denean
ea kontentu geran
denok azkenean.

G.- Gaur nonahi bertsoak zeudek, te-
lebistan, irratian, egunkarietan... Ez al
zegok jendea aspertzeko arriskurik?
R.L.- Hor egin beharrekoa duk, bertso
gutxi eman eta ematen direnak ondo au-
keratuta eskeini.

Xabier Narbarte
Jon Arano

Zaharrak berri

Gure Mendi eta Oihanak (I)

Aramako erretore zen Inozenzio Munitaren «Gure Mendi ta Oianak» li-
burua 1952. urtean argitaratu zen. Gure mendi eta basoen hondamena
besterik ez zuen ikusten. Zuhaitz gabeko Herria Herri galdua dela jakin eta
ekin zion lanari. Zuhaitzak maitatzen ikasten hasi gaitezke hura irakurriz.
Gizon jakintsu eta iaio honek zuhaitzek dakarzKiguten onura eta ondasun

mota ezberdinak erakutsi zizkigun; nola arbolak etsai asko dituen; arbolak

nola landatu, kimatu, beren pisuak eta mila jakingarri dakartza. jendea
zuhaitz-zaletzen saiatu zen «Baso ta ibaia auzo; Au ez duan etxea, gaizto»,

esaera zaharra hor dago.

ain maite izan zituen zuhaitzak Mu-

nita apaizak, non garai batean «Ba-

so-Beltz» zeritzon aramar basoari

«Munita-Baso» izena jarri zitzaion.

Zer omenaldi bikainagorik, zuhaitz
hain desberdin pranko aldatzeko egi-
nahalak egin zituenari?

Goierriko zenbait zuhaitzei eginiko
erreferentzia zehatz eta soilak ekarriko
ditugu atal honetara hartatik.

Artea (Quercus Llex-Encina)

Altzaga’'n ere eliz-aurreko enparan-
tzan bada beste bat bikana. Irurogei ur-
tekoa (52.ean). Bere gerria lau metro ta
berrogei zentimetro da; inguruz, bi metro
ta berrogei zentimetro. Adarburu aundia
du ta oso zabala.Ederra da benetan artea!

Karolina’ko makala
(Chopo Carolino)

Ogei metrotik gora artzen ditu luzean;
eta, ondotik metro ta erdira, bi metro bai
inguruz. Arama’ko errian saldu da bat
ogeita bost urtekoa bi metro kubiko
zeuzkana. Zuaitz onetzaz esan dana bera
esan diteke Kanada'ko makalaz ere.

(Insignis) Pinu azkarra
(Pinus Insignis --edo Radiata--)

Or daukazu Ordizia edo Billafranka
ondoan Arama deritzan erritxo polita. Or
ere, beste toki askotan bezela, gaztain-
diak galduta, basoak larrutu zaizkiete.
Ondorean garo- saillak etorriko dirala-ta,
gaitz-erdi izango dalako ustetan daude.
Zer gertatu, ordea? Sugearen mizkoa
bafo arantza zorrotzagoa duan otadi za-
karra atera zaie. Zer egin? Insignis pifiua
sartu; ugari gafiera. Zortzi urte dira au
zala (44.a), ta an ikusi zenezake gaur
mendi ura otea galdu, ta azpian garo ta
pifiu-orbela ditula.

Gaiiera, ugari sartu zalako, bakanketa
egin bear izan da, ta naiko egurra atera
dute sutarako; bikaifia egurra, piska bat
legortzen utzi ezkero.

Arama’ko erritxo polit au, gutxi beze-
la, dago igali-zugatzaz ere jantzia. Fru-
ta-arbola guztietatik dauzkazu an: sa-
gar-mota asko ta onak: bai goizekoak ta
bai negukoak; ifiun ez bezelako gerezi-
mota asko; melokotoi ta aran ederrak;
piko, urra, intxaur eta mizpirak; ifiun ez
bezelako urdare edo txermenak... edozer
billatuko dezu Arama’n bere garaian.
Bestela, galdetu Ordizia ta Beasain'go
azoketan. Egifiak balio du; ez begi-zearka
ta marmarka ibiltzeak. Ezta, etxean jarri
ez eta auzora litxarkerira joateak ere.(...)

Ordizia’'n saldu da beste sail bat aur-
tengo garagarrillean bide zabaletik urruti.
Erostunari, dagon tokitik beera jeisteko,
amar milla duro eskatu dizkiote itzaiak.
Pifiudia berreun bat area da, jabeak dio-
nez. Zati bat orain ogei ta lau urte sartua
ta beste zatia orain emezortzi urte. Erre-

txakurrak gaitzak, ordea, 0so euteran
egon, eta gogor eraso dio; jabea bildurtu
egin da galduko ote zaion. Eta orregatik
erabaki du zutik dagon tokian saltzea.
Zenbatean saldu duan? IRUROGEI TA
AMABOST MILLA PEZETAN. Len
sasi, aritz buru-motz kaskar batzuek; eta
orain kutxa bete diru.

Intxaurra (Juglans-Nogal)

Emen beste bat izan da ondo sonatua.
Arriaran’go  intxaurra. Beasain’go
etxadi polit orren izena entzutea naikoa,
bertako intxaurra gogoratzeko. Ain sona-
tua izan da intxaur ori, eliza ta erretore
etxarteko  enparantzan omen  zan.
1932'ko Urte zar egunean, elurra zala,
bota omen zuten. Bere gerria inguruz lau
metro ta ogei zentimetro omen zan.
Amairu metro ta seireun ta irurogei zen-
timetro kubiko eman zitun bere zurak.
Txispa edo eskupetagilleentzar,
Eibar’era saldu omen zuten. Bere zuraz
egindako eskupeta-ondoak (kulatak) za-
balduak dira. Bat Arrillagatar Jerardo’k
du. Orrelako txispa edo eskupetaz utsak
egiten dituna, a zer nolako eiztaria!

Aletan bere etekifa, amazazpi anega
eman izan omen zituan; ale xamur goxo
ta atsegiia benetan.

Bere adar-buruak ematen zuan itzala-
ren zabalera, alde batetik, ogei ta amabi
metro ba omen zan; bestetik, ogei ta sei
metro; eta ostoz jantzita zegonean, ain
ornitua orriz, euri-erasorik aundienean
ere, telatu on baten antzera, azpia legor
gordetzen omen zuan. Udaraldian, talde
aundiak eta askotan joaten omen ziran




bazkari aundiak egifiaz, bere azpian ego-
tera. Ango eskola-maixuak izango zuan,
noski, lan pixka bat udazkenean, esko-
lumeen eskuetako zokotona kentzen!

Sekuoia aundia

Ara emen beste “Sekuoia™ aundi baten
argazkia. Au Ordizia- Billafranka errian,
Isidro Deuna deritzan etxaldean dago.
Ogeita amazazpi urte aldatu zala, 26 me-
tro luze or nunbait da; ondotik metro ta
ogeita amar zentimetrora, inguruz 2,52
metro. Ikusi nai duanak eta erri ortako
azokara dijoanak, ez dauka urruti eta
bertako jabeak ez dizu eragozpen aundi-
rik jarriko, nere ustez. Orain ordea mu-
turra galdu ote zaion-edo, jabea bildur
dala zuaitzarekin aitu det. Samingarria
izango litzake zuaitz eder, lerden ecta
bikaia begietatik joatea.

Sekuoia (semper virens)

(...)Eunka urteetan-lurpean egonda ere,
zerratokian zur ona ematen omen du. Ez
du berdinik naiz edari naiz beste edozer
gauza gordetzeko ontzitarako, ez bait-du
erretxifiik ez ta beste usai txarrik ere.
Uretan oso nekez galtzen omen da; taetxe
ta burni-bidetarako ez omen da oberik.
Ondoan sei metro ta luzean larogei ta
amar metro luze danak ogei etxe on egi-
teko naiko zura ematen omen du. “Se-
kuoia semper virens” au Isasondo’ko
Done Joane ermita ondoan daukazu orain
amalau urte (1938'n) aldatua. 13 metro

luze eta ondotik 1,30 metrora, 1,04 ingu-
ruz.

Lanbert-zipresa
(Cipres Lambert)

Isasondo’'n “Gure Txoko" deritzan
etxeburuan dago bat oso bikana. Ama-
bost metro luze, larogei zentimetro ingu-
ruz ondoan eta amabost urte aldatu zala.

Or daukazu argazkian Julian Sarasola
jauna bere jabea, zuaitz-arazotan lan asko
egiia ta askoen ezaguna. Ez uste izan
zuaitz ori toki gizen eta aberatsean dago-
nik; arria badu beintzat ugari inguruan.
Beste zuaitzekin nastuan erabilli diteke
bildur-gabe.

Lawson-zipresa
(Chameciparis Lawsoniana).

Zuaitzik politenetakoa ba-dezu au. Be-
rrogei metrotik gora luzatzen omen da lur
onean. Lur ezea du naien. Karaitz-lurrik
ez. Ganerakoetan irabazkorra da.
Arama’ko errian ikusten dira sei-zortzi
metrokoak orain zortzi urte aldatuak.
Zortzi urteko batena dezu argazki au.
Bere zura arotzak ondo ikusia da ta txu-
kun-erreza. Beste zuaitzen azpian ere on-
do irauten du, ainbeste irabazten ez badu
ere.

Landareak, aunditxoa izan-da ere, on-
do eltzen dio lurrari. Erabilli, beraz, beste
zuaitzen artean ere. (...) Zipresaren zura
dezu iraunkorrenetakoa ta txukun-erreza

Goierriko

zuhaitzak

0so. Badira bein ere usteltzen ez dala
esaten dutenak. Aize-erasoari gogor egi-
teko, ona. Ill-errietan ere aldatzen dira, ta
ez ikaratu etxe-inguruan aldatzen. Ill-erri
edo kanpusantua gogoratzeak guztioi
egiten bait-digu mesede pixka bat.

(Espaniako)Pinsapo-Izaia
(Abies Pinsapo-Abeto Pinsapo)

Ogei ta bost metro artzen ditun zuaitz
ederra da. (...) Emen zabaldua ez dago-
lako ez dute erabiltzen landare-zaleak: ez
baitdie ifiork eskatzen. Pinabete-izaiaren
antza ba'du, ain aundia azitzen ez ba'da
ere. Loyola-aurreko zuaiztian badaude
0so egokiak. Emen ikusi dedan ederrena
Ordizia’n ikusi det, Egoskozabal jauna-
ren jauregian. Luzean baditu emezortzi
metro ta ondotik metro ta ogei zentime-
trora, metro ta irurogei ta bederatzi zen-
timetro inguruz.

ATAUN

Mendiz ondo ornitutako erria da
Ataun; “Montes”, aipatu dedan aldizkin-
gi edo rebistak dionez ba-ditu bi milla ta
emezortzi ektarea mendi-lur. Geienak
pago ta insignis-pifiu azkarraz jantziak;
bost urtetik bost urtera ebakitzen omen
dituzte sail ederrak eta urteko eun da be-
rrogei ta amar bat milla pezeta uzten
omen dizkiote erriari.

Aldundiaz bat eginda bi sail jantzi ditu
pifiu azkarraz: bata irurogei milla pifiuz
eta bestea eun milla pifuz. Oietzaz
ganera, saill txikiagotan baditu sartuak
beste irurogei ta bost milla pifiu landare.
Auek ere Aldundiarekin bat eginda. Be-
raz era onetan berreun eta ogei ta bost
milla pifiu azkar daude sartuta Ataun’go
lurretan.

Banan erriak bakarrik ere bere kontura,
sartu du pifu-saill polita: “Iturriotz-buru™
deritzan mendia ogei ta amar milla pifiu
azkarrez bete du. Ez da lo egon Ataun’go
erri jatorra, eta irabaz-bide ederrean sar-
tuta dago. Ikusi bestela.

Orain ogei ta amalau urte aldatutako
“Remedios” amabost ektareako men-
diari, milloi baten balioa eman diote; ta
amalau ektareako “Monumendi” men-
diari, zazpireun milla pezetena. Pifudi au
orain ogei ta emezortzi urte sartu zan. Or
ikusi pifiuak ematen duan edo ez.

Moldatzailea: Ijitoa

Euskera bera

Diosalak eta kunplimentuak Zegaman (eta II)

Ezkontzakoan

«Urte askotako: suerte on bat izan za-
zue»; «urte askotan alkarrekin izateko
izan zitezela». Azkeneko honek konpli-
katu samarra dirudi, baina horrelaxe esa-
ten da. Dena dela Antzuolan konplika-
tuago esaten dute: «Jaungoikoak urte as-
koan alkarrekin gordetzeko izan zaiteze-
la». Ana Toledok irakatsia.

Bisitakoak eta adiokoak

Ongietorria ematekoak ere galduak
ditut.

Tinbrerik ez zegonean, «Ai Mariarka
hotsegiten genuen atean (Ave Maria).
Bisitak ere «Ai Maria» esanez sartzen
ziren etxera.

Batzutan langileren bat edo goizetik
etortzen zen eta «Balurre (baraua) haus-
teko bada’re mokau bat hartuko dezu
behintzet» esaten zion amak, zerbait es-
keintzeko.

Oso polita Larraulen, bisitak erregali-
txo bat ekartzen badu: «Jainkoak eman
dizula, orain bezelaxe, urte askoan ekar-
tzeko grazia».

Despeidakoak

Adio normala Zegaman «adio/aio»
zen; «agur» berria da. Gero formula
hauek daude:

--Ondo joan (juun), ondo bizi, ondo

izan.

--Ondo joan eta hurrena arte.

--Nahi dezu(e)n arte, beste bat arte.

--Jainkoaren grazi(are)kin joan
zaitezte.

--Joan zaitezte San Migel
aingeru(are)kin (:aingeru goardare-
kin, aingeru goardakoarekin).

Agurrarekin batera berriz etortzeko
gomitea egiten da: «Azaldu berriz ere
nahi dezuenean, gure etxera bidea bada-
kizue (badakizue non gauden)».

Urtean behin (herriko jaietara edo)
etortzen ziren bisitekin formula hau ze-
goen: «gari berriak arte», edo: «gari be-
rriak baino lehen etorri».

(Miren Lekuonak bi formula hauek pa-
sa dizkit: «Ondo joan eta hanka hautsi»,
«Ondo joan eta lepoa hautsi», Billabo-

nako astakeriak izango direlakoan. Ha-
rrituta geratu naiz, alemanez berdin-
berdina dago-ta: «Hals und Beinbruch».
Baita ere beste bi polit askoak Billabo-
natik: «Bakea (osasuna) izan», dihoanak
esateko. Etxekoen erantzuna: «Eorrekin
eaman pixkat». Eta: «Agur», «Ekarri
lepoa bete egur»).

Berriketan aritzeko bisita labur baten
ondoren (jai egunean meza nagusi ondo-
ren edo): «Ondo esanak ondo hartu, gaiz-
ki esanak barkatu».

Dihoanari esatekoak ziren horiek.
Dihoanaren formulak ere badaude. Eske-
rrak ematen dira, bazkaria oso onaizanda
noski, etab., eta:

--Zuek ondo hartuta bagoaz.

--Gari berrietarako etorriko gara berriz
ere.

--Berriz ere alkar ikusteko izan gaite-
zela (batez ere zaharrek esaten dute).

--(Etxekoek) Ondo ibili; (bisitariek)
Ahalegina egingo degu guk, zuek ere
ahalegin.

Ohizkoa da bisitariak inbitazioa atzera

pasatzea:

--Guk gurea egin degu, orain zuei to-
katzen zaizue.

--Zuek ere nahi dezuenean azaldu.

--Gu etorri gera, zuek gonbidauta: txe-
rri odolkiak ordekotan izaten dira,
zuek ere nahi dezuenean (edo: San
X-etan) azaldu.

--(Etxekoek) Berriz ere nahi dezue-
nean etorri; (bisitariek) Gure etxetik
haina bide dago zuenetik gurera, orain
zuei tokatzen zaizue.

Zer dira gari berriak

Gari berrien kontuak oso zabaldua di-
rudi. («Gari berrixak arte», Antzuolan).
Nondik sortu ote da esaera modu hori?
Auzo-lanetan elkartzen zirenak, despedi-
tzen zirela horrela, entzun diot norbaiti.

Eskerrik asko

--Eskerrik asko (mila esker)i erantzu-
nak: Ez horregatik; ez dago zergatik; Ez
da(go) zerik, Ez da(go) zeri. Apropos
kontu egiten egon naizen egunetan, Ze-
gaman gehiena azkeneko biok entzun di-
tut.

Erdi bromaz edo, batzutan: «Eskerrik
asko», «Ekarri asko», entzuten da. Asko
esaten dena, ez dakit nondik izango den
sortua: «Eskerrik asko», «(Bai), esango
diot (edo: emango diot)».

Mesede bat --tresna bat uztea, esate
baterako-- eskaini eta ezetz esaten bada,
hala ere beti eskerrona erakusten da:
«Hartuta (eginda) bezelaxe eskertzen di-
zut, baina... (ezezko arrazoia)»; «(Zure)
Borondatea estimatzekoa da, baina...»;
Bisitakoan zerbait jateko edo eskaini eta
ezetz esateko berdin: «Janda bezalaxe
estimatzen dizut...».




Billabonatik  berriro:  Alderantziz,
mesedea eskatu egin behar izan denean,
«etxe-erre-eskean»» adibidez: «Eskerrik
asko, zuen laguntza gabe ez dakit zer
egingo genukeen», etab., eta «Ordainetan
ez zaitezela aurkitu» (beti Miren Lekuo-
naren informazioa).

Heriotzekoan

Hiru eratako formulak daude:
1.- Hildakoaren senideei sentimentua
agertzekoak.

2.- Hildakoari buruz esatekoak.

3.- Hiltzeko gertaerari buruz esaten di-
renak, momentuak hori eskatzen due-
lako familiaren kontsolagarri antzera
edo.

L.- Lehenengorako biok erabiltzen dira:
«Laguntzen dizut sentimentuan»;
«Laguntzen dizut (zure) sentimentua
eramaten». Edo laburrago: «Nere sen-
timentue».

2.- Hildakoari nolabait erreferentzia egin
beharra ere egoten da holakoetan. Ho-
na hemen esaldi batzuk (hobeto berezi
beharko litzateke: noiz den zaharra
hildakoa, umea, asko sofritu duen,
etab.):

--Jainkoak bere bakean izan dezala.
--Mundu honetarako onegia zan-ta.
--Horrek bere zorra pagatu du / egite-
koak egin ditu.
--Ez zen makala, baina hori ere joan da
(hori ere ez zen betikoa)
--Ahaleginak eginda (ondo eginda)
joan da, ba.
--Hori zeruan ez baldin badago, guk
zer egin haundirik ez degu.
--Jainkoak bere glorian euki dezala
(izango al du).
--Jainkoak bere aldera (ondora) era-
mango al du lehenbailehen.
(Hildakoaz sekula ez omen da gaizki
hitzegin behar. Zerbait esan beharra
inoiz gertatuz gero, Larraulen honela

Euskalkeriak

hartzen dute martxa: “Hila ez dadila
(gero) lotsa, baina... (hark ere hau eta
hori egin zuen; edo: zuri galanta izan zen
hura ere, bizi zen artean).

3.- Norbait hiltzen denean, piska bat de
nok hiltzen gara nonbait. Honelakoak
esaten dira behintzat situazioari begi-
ra:

--Zer esango degu, betikoak ez gera ta.

--Banan banan hori denontzako dator-
Kiguna da, ba, ta.

--Hori da guretzako dagona ta.

--Horiek danak guretzako daude.

--Azken bat denok degu.

--Bide hortan goaz denok.

--Jaio ezkero, heriotza zor.

--Jaio beste kulparik ez eta hil egin
behar (ume txiki baten hiletan entzu-
na).

Joxe Azurmendi (Irakasle)

LAZKAON GERTA ZITEKEEN

Eliz-atariko elkarrizketa

-Hola, Maria!
--Hara! Juanita re hemen difiau ta...!

--Bai neska... Gure gizonai bokaillo ba-
tzuk jartzen aitzeati zortzietako meza
galdu ifiat ta... Ya sabes... Ehize kontuk...
Naparro aldea jun behar emen tzifien eun
guztiako...

--Si, mujer... Que lata...! Ditxosozko

ehiza... Beste kontuik etzeukie burun...
Ya tengo ganas de que termine de una
vez... Etzakenala pentsatu... Bildurrez
eoteneon... Hainbeste gauza entzutei-
ttun...

--Bai neska... Ezten gauza onik aitzen...
Todo son disgustos... Jakinguen ba Laz-
kaomendiko horifia re...

--Si chica... No me hables... Pentsatzen
jarritta re...

Tristea den benetan...

--Bai, neska... Halaxe den, ba... Oye, y

-—*

Qué tal la madre...? Aspaldin eztifiat
ikusten... Esta enferma o...?

--Keba neska... Donostin tzeon, ahizpan
etxean... En navidades fue... Oaiii etorri-
koen, berriz, Sanprontziotako...

Mira oye...! Ondo eitteii, neska... Qué
pues... Que disfrute, chica... Nahiko lan
eingo zinan da...

--Bai neska... Hamaika lan eindakoa den
gure ama...! Majo sufrittu if...

-...0 sea que... Sanprontziotako ordun,
danak etxean izango zeate?

--Hala uste ifiat... Ezen bearrik ez pazeon,
behintzat... Urtero urtero juntzeaittun da-
nak Sanprontziotako eunen...

--Pues, nosotros no se, chica... Etzekifiat
ze ingoainaun... Zumarrakoak eta, baki,
Joakina ta, urtero etortzeittun... Aurten
ordea, ezin izango omen difie etortzeik...
Gizonan anaien andren atte hospitalean
zeukife ba, bihotzekok emanda...

Lazkaoko eliza

--Etzan esan!

--Sichica... Alli andan a vueltas... Nahiko
lanakin haik e... Len e, bakiii nola ibilli
ittunan, sikiatrikona junda ta...

--No me digas...! Enekifian eze... Cémo

--Si chica... Pues, parece que... neska
gazteei... cuando salian del Instituto...
Les ensenaba el...

--Ezten egie izango...!

--Bai neska... Por lo visto se enteraron
por una chica vecina, que andaba en el
instituto... Sekulako disgustoa hartu
behar izan zifen...

--Pentsatzeifiat...!

--Bai, asko sufrittuifie gizon horrekif...
Ean, e, sobrare, asko itten omen tzinan ta,
bakifi, azkeneako burutik nahastuta...
--Qué cosas pasan oye! Tristea den be-

netan e...?
--Si mujer... Pues, al final no se quienes
vendran... Ifor etortzeezpaen, hobe, nes-
ka, bestela re nahiko bagaittun gu etxen...
Lan paltik, behintzat, eztifiau izango...
--Ez neska... Oantxe esan den egie...
Hoixe bai eztifiaula izango... Horti ondo
ibiltzeaittun gu... Hotsa ta bullea re
izangonau pranko alde guzittati...
--Ha, neska... ezian aittatu e ifi... Gue ba-
rrio hortan gau guzin ixildu re inbe ibil-
tzeittun... Tabernak, sobrare, eztizkife
ixten gau guzin ta, esateiiiat, etzeon loi-
tteik ateatzeinen bullakin... Erotzeko mu-
koa izaten, neska... Ganea, etzeon eze
esateik, hoixen okerrena... Deskuidon
zerbait  esaten baien, eozingauza
eantzuteifie...

--Lotsagabe batzu ittun, bai... Eztine bate
errespetoik...

--Errespetoa? Ai maja! Lekutan zeon...
Y no les digas nada.. azdar asko
kontestatzeifie... Eta etxekok dittun,
gaiiea, okerrenak, e, etxekok...
--Etxekok kuanto... Gurek behintzat lo-
tsagabe batzu inda zeren... Etzeon eze
esateik... Tu callate, que no sabes nada!
iez hasteittun seittun, gure Joxe aurrean
bazeon, orduntxe itteie zerbait esanda-

koa, si no, ezta kasoik e... Juanita, ez ta
kasoik e.

--Si, si... Ya te digo... Etxekok okerre-
nak... Hara, por una parte, ni ez neon bate
harritzen, porque ves cada cosa en la te-
levisin... Pelikula bakoitze botatzeiiie,
neska... ves cada sinverguenceria.

--Ai, no me hables... Nazka ta dana
ematein telebisioi beida eotea... Etzeon
gauza dezente bat.

--Ez neska... Ezian esan... Urtezarreko
programa hue bezela... Nome digas oye...
Como se pueden hechar esas cosas...
--SI, Chica... Bestela, ezonan gaizki
eon...

--Ez, ondo eonan bai... Ya me gust...
Euskal Telebistakoa izanonan penaga-
rrie...

--Bai, neska... Hainbeste anuntziau ta
geo... Banekifian ba hoixe ikusteko ilu-

sioa... Ondo eongonan... Lazkaotxiki re
ateatzeko emenonan ba...

--Hala esantzien bai... Lazkaotxiki ta
etzekifiat zenbat jende geio... politte
izangonan.

--Etzifien ba eman da, hala beharkoifiau.
--Bai neska... Egie... Zeitteko kejau...
Bizi gaittun bittartean ondo garen...
--Bai... Gu baifo okerrago biziittunak e
eongoittun ta... Halaxe ba, Maria... Ba-

nijon korrika...

Bazkaria re jartzeko zeukinat oaifidi...
Oiak e inbe utzi zittunat, berriz... Asi es
que, banijon... Gero arte, Maria...
--Bai... Neoni re jun ein behar difat...
Ollaskoa laben utzifiat ta, banijon erre
baifio len... Gero arte, Juanita...

Jokin Lasa

TXALUPA
ERRETEGIA

Arrain, marisko eta okelak parrilan
P-21 ZENTRU KOMERTZIALA Tinoa: 88 84 07

ORDIZIA

ARANTXA
MERZERIA

Joxe Miel Barandiaran Enparantza, 3

Tfnoa: 88 76 15
ORDIZIA

Izen

Inaki Intxausti

Ormaiztegin jaioa. 80 urte. Hegazti-
zaina. Bere jaioterriko Gerra Batzordeko
partaide bere kabuz. Eibartarrez batipat
osatutako Ansoategi Batailoiarekin sartu
zen gerran. Bilboko frentean zauritua
izan eta inutil osoa bezala Aviles arteko
hospitale guztiak pasa zituen. Asturia-
setik Landetako Arcachoneruntz joan zen
itsasoz, Miarritzeko Euzko Jaurlaritzaren
hospitalean sartzeko. Gaiso zegoen bi-
tartean, Tarbeseko arsenalean lan egin
zuen harik eta alemaniarren okupazioak
Marseilarantz ihes eginarazi zion, Ame-
riketara joateko intentzioarekin.

Naziek atxilotu eta basoak botatzen lan
egitera behartu zuten; ihes egin eta Erre-
sistentzian sartu zen. Euskal Brigadare-
kin, ia kapitain graduarekin, Parise libe-
ratu zuen. Jaioterrira bueltatu zen
1949.ean bere familia txikitua laguntze-
ko asmoz: detenitua eta gartzeleratua
izan zen urtebetez. Kausa faltagatik ab-
solbitua eta “Ley de Vagos y maleantes™
delakoa aplikatuko zioten amenazuaren
aurrean Argentinara abiatu zen 1951 .ean.
1980.ean itzuli zen handik.

Euskadiko Gerrako Mutilatuen Ligako
idazkaria da gaur egun.

Frankismo garaiko garraio publikoe-
tako eserleku onenetan «Zaldun mutila-
tuentzat erreserbaturik» irakurri  zite-
keen. Bando irabazleko mutilatuentzat,
jakina. 50 urte eta gero errepublikarekin
borrokatu zirenenganako diskrimina-
zioak dirau oraindik. Abertzale dezente
hasi dira pentsioak jasotzen, baina irabazi
zutenen parera ez dira iristen. Irabazle eta
galtzaileen arteko diferentziak, noiz arte?

Bi gizon on

«Joan Iturralde-ko»
(Juan Jose Usabiaga
Irazustabarrena)

Beasainen ikusi zuen argia, 1897.eko
maiatzaren 20an. Lehen ikasketak bere
sorterriko San Martineko kolegioan egin
zituen.

Filosofia eta Teologian doktorautza
Erromako Unibertsitate batean egin
zuen, Teologi doktorautzarako tesi gisa-
ko idatziak “suma cun laude”-ren kalifi-
kaziorik gorena merezi izan zuela, bere
originaltasuna zela eta.

Baina guk aipatu nahi dugun lan ika-
ragarria “La gerra de Franco, los vascos
y la Iglesia™ (Quiénes y con que fin pre-
pararon la gerra y como comenzo), bi li-
burukiko obra da.

Obra hau egiteko Juan de Iturralderen
kezka nagusia dokumentazio artxiboak
sortzea izan zen, bertan esan beharrekoa-
ren froga guztiak edukitzearren. Guzti
hori leku seguruan eduki nahi izan zuen
interesatuen probetxurako. Baina sasoi
txarrak ziren eta herrialde bateko zein
besteko askatasun faltekin egin zuen es-
tropozu, bildutako dokumentazio asko

propioak

alzerrian argitaratua eta gure herrian
klandestinitatean zabaldua. Lehen tomoa
irakurri dugu eta besterik ezin komentatu.

Azkenean dena jakiten da. Beasaindar
honek gure Herriarentzat hain dramati-
koak izan ziren momentuen kontuak esa-
ten ditu bertan, kristau zintzo baten ikus-
pegitik. Militarren eragin nefastoa: hauen
Errepublikarenganako etsaikeria; Hitler
eta Mussoliniren laguntza bila Franco;
Monarkikoen, Kkarlisten, falangisten ge-
rra gosea; Haien dogmak: Komunisten
indarrak; Garaiko egoera sozial, politiko
eta erlijiosoak; Euskadiko egoera politi-
ko-erligiosoa: Nola Espainia bakarra den
munduan, estatu kolpeetan; Eliza eta
Errepublika; Kristautasuna eta biolen-
tzia; Nola apaizgo klase batek guda pres-
tatu zuen; Kaudilloak esan zituenak al-
txatzean; Jesukristoren argi gabeko kru-
zada; Nola erahiltzen zen:; Ezertarako
kristaua izan ez zen “azaina”, e.a.

Autorea irakaskuntzan aritu zen Eu-
ropa eta Ameriketako zenbait lekutan eta
Euskalerriratzean pertsegitua izan zen,
37.aren maiatzean detenitua izan eta On-
darretako gartzelan sartu zutela. 15 egun
egin zituenean bertan, paper bat firmarazi
eta Frantziako mugan jarri zuten, erre-
forma politikoaren garai arte desterratu-
rik egon zelarik.

Desterru urte horietan, Usabiaga Jauna
ikerkuntzan eta apaizgintzan aritu zen
Frantzialdean, frantseseraz ere publikatu
zuela.

Geroztiko pistak galduak ditugu. An-
tonio Garmendia de Otaolak bezalaxe,
kale bat du Beasainen Joan Iturraldek.
Estatuarik ez.

J. Arandia

errautstera iritsi
behar izan zuelarik,
pertsona errugabeak
arriskuan ez jar-
tzeagatik.

Dokumentazio

iturri horretatik da- | k .‘
LLL%&(&KINUEGIA

toz lehen edizioan
“El Catolicismo y la
Cruzada de Franco™
izena izan zuend,

PUBLIS

Etorkizunaren erronka

Gertu dagoen erakundea dugu
kutxa, garai berriei aurre egiteko.
Teknika- eta giza baliabiderik
eraginkorrenekin, gailentzeko.

Beharrizan berriei egokituriko maila *
bikaineko zerbitzuez, eraberritzeko. *
Alor guztietan aurrera egiteko.

Etorkizun gero eta lehiakorrago -

baterantz. .

El reto del futuro

Kutxa es una entidad preparada para
afrontar los nuevos tiempos.

Para destacar, con los medios
técnicos y humanos mas eficaces.
Para innovar, con servicios de
primera linea, adaptados a las nuevas
necesidades.

Para avanzar en todos los campos.
Hacia un futuro cada vez mas

competitivo.

kutxa

gipuzkoa
donostia kutxa

caja gipuzkoa
san sebastidn

ey o




